
MËSIMI 63 

 

1. Pse i ndaluan dishepujt njerëzit që t'i sillnin fëmijët e 

tyre tek Jezusi? 

-Dishepujt menduan se Jezusi nuk donte të shqetësohej 

nga fëmijët. 

 

2. A i do Jezusi të gjithë fëmijët? 

-Po. 

 

3. A kanë nevojë fëmijët që të shpëtohen nga fuqia e 

mëkatit, vdekjes dhe Satanit, gjithashtu? 

-Po. 

 

4. Çfarë donte të thoshte Jezusi kur tha që çdo njeri që nuk 

e pranon mbretërinë e Perëndisë si një fëmijë i vogël nuk 

do të hyjë në të? 

-Jezusi po thoshte që nëse ne nuk i besojmë Perëndisë me 

besimin e një fëmije, atëherë ne kurrë nuk do të 

shpëtohemi. 

 

5. Si është besimi i një fëmije? 

-Besimi i një fëmije është totalisht i plotë. 

-Besimin fëmija e ka me gjithë zemrën e tij. 

 

6. Cila ishte pyetja që i bëri i riu i pasur Jezusit? 

-"Çfarë duhet të bëj që të trashëgoj jetën e përjetshme?" 

 

7. Si iu përgjigj Jezusi? 

-"Pse më quan  të mirë?" "Asnjë nuk është i mirë përveç 

Perëndisë." 

8. A po e mohonte Jezusi që Ai vetë nuk ishte i mirë? 

-Jo. 

 

9. A po e mohonte Jezusi që Ai ishte Perëndia? 

-Jo. 

 

10. Atëherë pse e tha Jezusi atë që tha? 

-Jezusi donte që i riu i pasur të kuptonte që për shkak se 

njerëzit kanë lindur në mëkat, ata nuk janë të mirë. 

-Jezusi gjithashtu donte që i riu i pasur të kuptonte që 

vetëm Perëndia është pa mëkat, vetëm Perëndia është i 

mirë. 

 

11. Si mendonte i riu i pasur që do ta fitonte jetën e 

përjetshme? 

-Duke bërë vepra të mira. 

 

12. Çfarë nuk kishte kuptuar ky i ri i pasur? 

-I riu i pasur nuk e kishte kuptuar që punët tona të mira 

nga jashtë nuk i ndryshojnë zemrat tona të këqija brenda 

nesh. 

 

13. Pse u largua i mërzitur i riu i pasur? 

-Sepse ai nuk ishte gati për të dhënë të gjithë pasuritë e tij. 

-Sepse ai nuk ishte gati që Jezusi t'ia ndryshonte zemrën e 

tij të keqe. 

 

14. Kush është i Vetmi që mund të na shpëtojë ne nga 

zemrat tona të këqija? 

-Jezus Krishti. 

-Ngaqë Jezusi i njeh zemrat e njerëzve, Ai i mësoi njerëzit 

rreth lakmisë. 
 

Le të lexojmë Luka 12:15 
 

15-Pastaj [Jezusi] u tha atyre: ``Kini kujdes dhe 

ruhuni nga kopracia, sepse jeta e njeriut nuk qëndron në 

mbushullinë e gjërave që zotëron''. 
 

-Përse njerëzit janë lakmitarë? 
 

-Sepse ata kanë lindur në mëkat. 

-Sepse ata duan atë gjë që nuk e kanë. 
 

-Shumë njerëz duan prona dhe gjëra më shumë se çdo gjë 

tjetër në botë. 

-Shumë njerëz duan prona dhe gjera edhe më shumë sesa 

Perëndinë. 
 

-Shumë njerëz shikojnë gjërat e njerëzve të tjerë dhe i 

duan ato për vete. 
 

-Shumë njerëz mendojnë që ata do të ishin më të lumtur 

nëse do të kishin më shumë gjëra dhe po të ishin të pasur. 
 

-Nëse një njeri ka të gjitha pasuritë e botës, a do ta 

ndihmojnë atë pasuritë nëse ai shkon në dënimin e 

përjetshëm? 

-Jo. 
 

-A duhet të jenë jetët tona të dhëna pas gjërave? 

-Jo. 

-A mund të na shpëtojnë gjërat nga mëkati, vdekja e Satani? 

-Jo. 

 

-Për t'i ndihmuar njerëzit që ta kuptonin këtë gjë Jezusi u 

tha atyre një shëmbëlltyrë. 

 

Le të lexojmë Luka 12:16-19 

 

16-Dhe ai u tha atyre një shëmbëlltyrë: ``Tokat e një 

pasaniku dhanë të korra të bollshme; 

17-dhe ai arsyetonte me vete duke thënë: "Ç'të bëj, 

sepse nuk kam vend ku t'i shtie të korrat e mia?". 

18-Dhe tha: "Këtë do të bëj: do të shemb hambarët e 

mia dhe do t'i bëj më të mëdhenj, ku do të shtie të gjitha të 

korrat dhe pasuritë e tjera, 

19-dhe pastaj do t'i them shpirtit tim: Shpirt, ti ke 

pasuri të shumta të shtëna për shumë vjet; pusho, ha, pi 

dhe gëzo". 

 

-Jezusi tregoi shëmbëlltyrën e një bujku të pasur. 

 

-Një vit, toka e bujkut të pasur dha një prodhim kaq të 

mirë saqë ai nuk kishte vend të mjaftueshëm për ta 

vendosur të gjithë. 

 

-Atëherë çfarë mendoi të bënte bujku i pasur? 

 

-Bujku i pasur mendoi të ndërtonte hambarë më të 

mëdhenj për të futur prodhimet e tij dhe pasuritë e tjera 

dhe pastaj ta merrte jetën me nge tani e tutje. 

-Për shkak se bujku i pasur kishte pasuri të mëdha, ai 

mendoi se nuk kishte ndonjë problem. 

 

-Për shkak se bujku i pasur kishte pasuri të mëdha, ai 

mendoi se kishte gjithçka. 

 

-Për shkak se bujku i pasur kishte pasuri të mëdha, ai 

mendoi që ta harronte Perëndinë dhe të jetonte sipas 

mënyrës së tij. 

 

-Megjithëse bujku i pasur e harroi Perëndinë, a e harroi 

Perëndia atë? 

-Jo. 

 

-Çfarë tha Jezusi që i ndodhi bujkut të pasur? 

 

Le të lexojmë Luka 12:20 

 

20-Por Perëndia i tha: "O i pamend, po atë natë 

shpirtin tënd do të ta kërkojnë dhe ato që përgatite të kujt 

do të jenë?". 

 

-Çfarë i ndodhi bujkut të pasur? 

-Perëndia i tha atij se duhet të vdiste. 

 

-Kush e vendosi ditën se kur duhet të vdiste bujku i pasur? 

-Vetëm Perëndia. 

 

-Kush e vendos ditën se kur duhet të vdesin të gjithë 

njerëzit? 

-Vetëm Perëndia. 

-Çfarë i ndodhi pasurisë së madhe të bujkut të pasur? 

 

-U la për dikë tjetër. 

 

-Pse e quajti budalla Perëndia bujkun e pasur? 

 

-Sepse bujku i pasur mendoi që ta harronte Perëndinë dhe 

të jetonte sipas mënyrës së tij. 

 

-A e shpëtoi bujkun e pasur pasuria e tij e madhe? 

-Jo. 

-A kishte çdo gjë bujku i pasur? 

-Jo. 

 

-Megjithëse bujku i pasur kishte pasuri të mëdha, çfarë 

nuk kishte ai? 

-Jetën e përjetshme. 

 

-Çfarë tha Jezusi pasi ai e kishte mbaruar së treguari 

shëmbëlltyrën? 

 

Le të lexojmë Luka 12:21 

 

21-“Kështu i ndodh atij që grumbullon thesare për 

vete dhe nuk është i pasur ndaj Perëndisë''. 

 

-Jezusi tha që nëse ne grumbullojmë shumë gjëra për 

veten tonë, por nuk jemi të pasur ndaj Perëndisë, atëherë 

ne do të përfundojmë në vdekjen e përjetshme. 

-Çfarë është më e vlefshme sesa pasuria e madhe? 

-Të besuarit tek Perëndia dhe të kesh jetën e përjetshme. 

 

-Pastaj, Jezusi tregoi një histori të vërtetë. 

 

Le të lexojmë Luka 16:19-21 

 

19-[Jezusi tha] “Por atje ishte një njeri i pasur, që 

vishej me të purpurta dhe me rroba të çmueshme prej liri 

dhe për ditë e kalonte shkëlqyeshëm. 

20-Atje ishte edhe një lypës, i quajtur Llazar, që 

rrinte para derës së tij, dhe trupin e kishte plot me plagë të 

pezmatuara, 

21-dhe dëshironte të ngopej me thërrimet që binin 

nga tryeza e pasanikut; madje edhe qentë vinin e ia lëpinin 

plagët”. 

 

-Nga e dimë ne që kjo ishte një histori e vërtetë? 

 

-Sepse këta njerëz faktikisht jetuan në tokë. 

 

-Kush ishin dy njerëzit në këtë histori? 

-Ishte një njeri i pasur dhe tjetri ishte një njeri i varfër. 

 

-Si quhej njeriu i varfër? 

-Llazar. 

 

-Ky nuk ishte Llazari miku i Jezusit të cilin Ai e ringjalli 

nga vdekja. 

 

-Nga këta dy burra cili ishte më i bekuar? 

-A ishte i pasuri që kishte veshur rroba të mira dhe kishte 

gjithë ato ushqime për të ngrënë më i bekuari? 

 

-Apo ishte Llazari që ishte i sëmurë dhe nuk kishte më 

ushqime i bekuari? 

 

-Ndoshta ti do të thuash i pasuri, por historia akoma nuk 

ka mbaruar. 

 

-Dëgjo se çfarë tha Jezusi për atë që u ndodhi këtyre dy 

burrave: 

 

Le të lexojmë Luka 16:22 

 

22-Por ndodhi që lypësi vdiq dhe engjëjt e çuan në 

gji të Abrahamit; vdiq edhe pasaniku dhe e varrosën. 

 

-Çfarë ndodhi kur vdiq burri i varfër, Llazari? 

 

-Engjëjt e çuan atë në vendin ku ishte Abrahami me 

Perëndinë, në parajsë. 

 

-Çfarë i ndodhi burrit të pasur? 

-Ai vdiq gjithashtu. 

 

-A ia ndalojë vdekjen pasuria burrit të pasur? 

-Jo. 

 

-Ku shkoi i pasuri pasi vdiq? 

Le të lexojmë Luka 16:23 

 

23-Dhe, duke pasur mundime në ferr, i çoi sytë dhe 

pa nga larg Abrahamin dhe Llazarin në gji të tij. 

 

-Ku shkoi i pasuri pasi vdiq? 

 

-Në ferr, në vendin e mundimeve dhe dënimit të 

përjetshëm. 

 

-Kur një njeri vdes, shpirti i tij shkon ose drejt e në parajsë 

për të qenë me Perëndinë ose drejt e në ferr. 

 

-Disa njerëz thonë që kur një person vdes, shpirti i tij 

endet nëpër tokë. 

 

-Kjo është një gënjeshtër e Satanit. 

 

-Disa njerëz mendojnë se kur një njeri vdes, shpirti i tij 

shkon në një vend pritje mes qiellit dhe tokës. 

 

-Kjo gjithashtu është një gënjeshtër e Satanit. 

 

-A ka një vend pritje mes qiellit dhe tokës? 

-Jo. 

 

-Disa njerëz thonë që ata kanë dëgjuar zërin e dikujt  që ka 

vdekur nga familja e tyre ose një mesazh nga dikush që ka 

vdekur më parë. 

 

-Edhe kjo është një gënjeshtër e Satanit.  

-Zërat ose mesazhet që kanë dëgjuar njerëzit janë vetëm 

nga Satani dhe demonët e tij. 

 

-Kur një person vdes, shpirti i tij ose shkon drejt e në 

parajsë për të qenë me Perëndinë ose drejt e në ferr. 

 

-Llazari vdiq dhe shpirti i tij shkoi drejt e në parajsë për të 

qenë me Perëndinë. 

 

-Burri i pasur vdiq dhe shpirti i tij shkoi drejt e në ferr, 

vendin e zjarrit dhe dënimit të përjetshëm. 

 

-Çfarë i kërkoi burri i pasur në fillim Abrahamit? 

 

Le të lexojmë Luka 16:24 
 

24-Atëherë ai bërtiti dhe tha: "O atë Abraham, ki 

mëshirë për mua, dhe dërgoje Llazarin të lagë majën e 

gishtit të vet në ujë që të më freskojë gjuhën, sepse po vuaj 

tmerrësisht në këtë flakë”. 

 

-Çfarë i kërkoi i pasuri Abrahamit të bënte? 

 

-Ai i kërkoi Abrahamit që të dërgonte Llazarin që të vinte 

dhe të lagte majën e gishtit me ujë që t'i freskonte gojën. 

 

-Pse? 

 

-Sepse i pasuri po vuante shumë në zjarr. 

-Të gjithë ata që refuzojnë të besojnë në Perëndinë, do të 

vdesin dhe do të shkojnë në ferr, vendin e zjarrit dhe 

mundimit të përjetshëm. 

 

-Perëndia e urren mëkatin dhe i dënon të gjitha mëkatet 

me vdekje. 

 

-Si u përgjigj Abrahami? 

 

Le të lexojmë Luka 16:25 

 

25-Por Abrahami thoshte: "O bir, kujto se ti i ke 

marrë të mirat e tua gjatë jetës sate, kurse Llazari të 

këqijat; tashti, përkundrazi, ai po përdëllehet dhe ti vuan”. 

 

-Si u përgjigj Abrahami? 

 

-Abrahami tha që ndërsa i pasuri kishte jetuar në tokë ai 

ishte rehat, por tani ai duhej të vuante. 

 

-Abrahami tha gjithashtu që kur Llazari jetoi në tokë ai 

vuajti, por tani ai ishte rehat. 

 

-A shkoi Llazari në parajsë për shkak se ishte i varfër? 

-Jo. 

 

-Pse shkoi Llazari në parajsë? 

-Për shkak se Llazari besoi në Perëndinë. 

 

-Llazari e dinte që ai kishte lindur në mëkat. 

-Llazari e dinte që Perëndia i dënon të gjitha mëkatet me 

vdekje. 

 

-Llazari besonte që Perëndia do të dërgonte Shpëtimtarin 

për ta shpëtuar atë. 

 

-Të gjithë ata që i besojnë Perëndisë, ku do të shkojnë kur 

të vdesin? 

 

-Në parajsë që të jenë me Perëndinë. 

 

-A shkoi i pasuri në ferr për shkak se ishte i pasur? 

-Jo. 

 

-Pse shkoi në ferr i pasuri? 

 

-Sepse i pasuri refuzoi të besonte në Perëndinë. 

 

-I pasuri nuk besonte që ai kishte lindur në mëkat. 

 

-I pasuri nuk besonte që Perëndia i dënon të gjitha mëkatet 

me vdekje. 

 

-I pasuri nuk besonte që kishte nevojë për një Shpëtimtar. 

 

-I pasuri jetonte vetëm për pasurinë e tij të madhe. 

 

-Të gjithë ata që refuzojnë të besojnë në Perëndinë, ku do 

të shkojnë pasi vdesin? 

 

-Në ferr, tek vendi i zjarrit dhe dënimit të përjetshëm. 

-Çfarë tjetër i tha Abrahami të pasurit? 

 

Le të lexojmë Luka 16:26 

 

26-[Abrahami tha] “Dhe, veç të gjithave, midis nesh 

dhe jush është një humnerë e madhe, kështu që ata që do 

të donin të kalonin që këtej tek ju nuk munden; po ashtu 

askush nuk mund të kalojë që andej te ne". 

 

-Abrahami tha që për shkak se ishte një humnerë e madhe 

mes parajsës dhe ferrit, asnjë nuk është në gjendje për të 

kaluar nga njëra anë te tjetra. 

 

-A do të mund të ikë ndonjë që hyn në vendin e dënimit? 

-Jo. 

 

-Kur një person vdes dhe hyn në vendin e dënimit për të 

nuk ka më rrugë shpëtimi. 

 

-Kur një person vdes dhe hyn në vendin e dënimit, ai do të 

ngelë aty përjetë dhe përgjithmonë. 

 

-Nëse ti refuzon të dëgjosh Fjalën e Perëndisë, ti do të 

shkosh në vendin e dënimit. 

 

-Nëse ti refuzon të dëgjosh Fjalën e Perëndisë, ti do të 

shkosh në vendin e dënimit përgjithmonë. 

 

-Çfarë i kërkoi së dyti i pasuri Abrahamit? 

Le të lexojmë Luka 16:27-28 

 

27-Por ai i tha: "Atëherë, o atë, të lutem ta dërgosh 

atë te shtëpia e tim eti, 

28-sepse unë kam pesë vëllezër e le t'i paralajmërojë 

rreptësisht që të mos vijnë edhe ata në këtë vend 

mundimesh". 

 

-Pse donte i pasuri që Abrahami të dërgonte Llazarin në 

tokë? 

 

-I pasuri donte që Llazari t'u fliste vëllezërve të tij. 

 

-Megjithëse i pasuri po vuante shumë, ai akoma i mbante 

mend vëllezërit e tij. 

 

-Çfarë donte i pasuri që Llazari t'u thoshte vëllezërve të 

tij? 

 

-A kërkoi i pasuri ushqim apo batanije? 

-Jo. 

 

-A kërkoi i pasuri për gjakun e zogjve apo të dhenve? 

-Jo. 

 

-Satani dhe demonët e tij kishin mashtruar shumë njerëz. 

 

-Shumë njerëz mendojnë se të vdekurit duan ushqime ose 

batanije, apo gjakun e zogjve ose të dhenve. 

-Kjo është gënjeshtra e Satanit. 

  

-I pasuri donte që Llazari t'u fliste vëllezërve të tij në 

mënyrë që ata të mos vuanin në këtë vend zjarri dhe 

vuajtjesh e dënimi të përjetshëm. 

 

-Si iu përgjigj Abrahami njeriut të pasur? 

 

Le të lexojmë Luka 16:29 

 

29-Abrahami u përgjigj: "Kanë Moisiun dhe profetët, 

le t’i dëgjojnë ata". 

 

-Abrahami i tha njeriut të pasur që vëllezërit e tij kishin 

Moisiun dhe profetët dhe që ata duhet të dëgjonin Moisiun 

dhe profetët. 

 

-Çfarë donte të thoshte Abrahami kur tha që vëllezërit e të 

pasurit kishin Moisiun dhe profetët? 

 

-Abrahami po thoshte që vëllezërit e të pasurit kishin 

Fjalën e Perëndisë e cila ishte e shkruar nga Moisiu dhe 

profetët. 

 

-Çfarë po i thoshte Abrahami të pasurit që duhet të bënin 

vëllezërit e tij? 

 

-Ata duhej të lexonin dhe dëgjonin Librin e Perëndisë, 

Biblën. 

-Nëse ne dëgjojmë Fjalën e Perëndisë dhe e besojmë atë, 

atëherë ne nuk na duhet të shkojmë në vendin e dënimit. 

 

-Si u përgjigj i pasuri atëherë? 

 

Le të lexojmë Luka 16:30 

 

30-Ai tha: "Jo, o atë Abraham, por nëse dikush nga të 

vdekurit do të shkojë tek ata, do të pendohen". 

 

-I pasuri tha që nëse dikush nga të vdekurit do të shkonte 

për t'i paralajmëruar vëllezërit e tij, atëherë ata do të 

pendoheshin. 

 

-Si u përgjigj Abrahami? 

 

Le të lexojmë Luka 16:31 

 

31-Atëherë [Abrahami] i tha: "Nëse ata nuk e 

dëgjojnë Moisiun dhe profetët, nuk do të binden edhe në 

se dikush ringjallet prej të vdekurish". 

 

-Çfarë i tha Abrahami të pasurit? 

 

-Abrahami tha që nëse vëllezërit nuk do të dëgjonin Fjalën 

e Perëndisë, atëherë edhe sikur dikush të ngrihej nga të 

vdekurit, ata përsëri nuk do të besonin. 

 

-Nëse ne nuk do të dëgjojmë dhe besojmë Fjalën e 

Perëndisë, a ka ndonjë gjë tjetër që mund të na shpëtojë ne? 

-Jo. 


